
СУДЫҢ ДА СҰРАУЫ  БАР...

Ахметов А., Сейтова Қ.

Сыртқы ортаны, суды, ауаны қорғауға заңды түрде шара қолданбайтын
бірде-бір мемлекет жоқ. Тіпті теңіз суын қорғау зиянды заттарды шығарудың
технологиясын реттеу және қалдықтарды барынша азайту жөнінде халықаралық
келісімде жасалған.
Бұл шаралар бұлжытпай іске асыру да керек етеді, себебі ауаның, судың
топырақтың ластануы ең ақырғы шегіне жетті. Әсіресе бұл проблема халық өте
жиі орналасқан өндірістік аудандарда тым үлкен орын алып отыр. Кейінгі
жылдарда ластайтын қалдықтардың кәдімгі түрлеріне жерді радиоактивтік
заттардың улау қаупі қосылды.

Бір тонна болатты қорытуға төрт текше метр немесе тонна су жұмсалады
екен. Ал жылма-жыл миллиондаған тонна болат және шойын қорытылатынын
ескерсек, соған қаншама су кететінін көз алдыңызға елестетіп көріңіз. Ал судың
шығыны уақыт өткен сайын көбеймесе, тіпті де азаяр емес.

Көршілес Ресейдің Ғылым Академиясы су мәселелері институтының
директоры Виктор Даниловтың айтуынша, 2025 жылы бүкіләлемдік су
дағдарысы басталады. Сол кезде тек 4 ел ғана өзін-өзі осынау бір тіршілік
қайнарымен қамтамасыз ете алмақ. Олар: Аустралия, Бразилия, Ресей, Канада.
Ал сол елдегі Мемлекеттік Думаның төрағасы Борис Грызловтың пікіріне құлақ
түрсек, тіпті бар су қорының өзіне күмәнмен қарауға тура келеді. Өйткені бүгінгі
Ресейдегі тұщы судың 50 пайызы қандай ма болсын санитарлық-гигиеналық
талаптарға сай емес. Соның ішіндегі 15 пайызы мүлдем улы екен. Шөлмекке
құйылған, газы бар немесе газсыз судың да кәусардай тазалығына Грызлов аса
күмәнді. Себебі оның төңірегінде де құйтырқылықтар көп. Өйткені аталған
дайын өнімнің елу пайызына дейін жалған екен....

Соңғы кезде әлемде бір жұтым су тапшы болуға айналды. Жер шары
қаталау үстінде. Кезінде АҚШ-тың бір президенті «мұнайдан саясат иісі
аңқиды» деп айтқаны бар. Шындығы сол бүгінге дейін болған һәм ертеңгі
соғыстың өзегінде сол көмірсутегі шикізатына байланысты тартыс жатуы
мүмкін. Бірақ, одан арғы күні мемлекетаралық жанжалдардың басты
себепкері су мәселесі болмақ.

